
పాంచాలీపరిణయము











	క.	
ఇడఁదగిన పులుసుమిరియము, గుడుముంగల వేఁడివేఁడి గుమ్మడితునకల్

బెడిదంపురసము గూడఁగఁ, బడఁతుక వడ్డించె నొకతె బడలిక దీఱన్.



	 







	క.	
ముట్టినదె ముట్టి మఱియును, బట్టినదే పట్టి ముళ్లువడక పడంతుల్

గట్టి మిటారులు బంగరు, చట్టుల వడ్డించి రెట్టిజగజెట్టులనన్.



	 







	ఉ.	
ఎందఱు బోనకత్తెలు మహిందలచూపరు మందయాన లా

యందెలమ్రోఁత లానగవు లాపిఱుఁదంటిన కీలుగంటు లా

కుందనపుందనూలతల కొందళుకుం దొలుకారుమించు లా

యిందుకళాకలాపుఁ డొకయింత గన న్వడదాఁకి చొక్కఁడే.



	 







	శా.	
వక్కాణింపఁగరాని వీజననభస్వత్కాచయంత్రాంబుభృ

ద్దిక్కేలద్ఘటకోటి నిందు మణివేదీవాలుకావాలతన్

మక్కాచెంబులఁ జల్లఁజేయ వడిగండ్లంబోలు సౌరభ్యస

మ్యక్కద్వీపతీజలంబు జన మాహా యంచుఁ ద్రావెం దమిన్.



	 







	గీ.	
ఓర్పుగలవార లామీఁద దర్పుతారి, యోర్పుగలవారు రాజకందర్పులార

యోర్పు గావింపరాదె యీ యూర్పులకును, నేర్పుతో నంచు బంతులు తూర్పువట్టినన్.



	 







	సీ.	
అమృతోష్ణపక్వతావ్యక్తంబు భుక్తంబు గ్రామాంతరాపణాగతము ఘృతము

పవమానసఖముఖాపాకంబు శాకంబు లసదామ్లలవణనీరసము రసము

ప్రోద్ధూతశర్కరారూపంబు పూపంబు విగళితమాధుర్యనగరి సిగరి

యంబుగోధస్యఖిన్నంబు క్షీరాన్నంబు హతశుచి రుచిపాలు నానవాలు

చారులేకావు బజ్జిపచ్చళ్ళతీరు, పేరుకోకున్న యీతైరునీరు మోరు

లెటుల భుజియించెదరటంచుఁ గృపదలిర్ప, ద్రుపదనృపదర్పకుం డప్పు డుపచరించె.



	 







	క.	
బుధులరుదా ద్రుపదాధిప, మధురశరచ్చంద్రికా సమధిగతదీధి

త్యధరీకృత చణమాహిష, దధికలశోదధికిఁ గలశతనుభవు లగుటల్.



	 







	క.	
వడపిందెయు మామెనమా, రెడుగాయయు నల్లమున్ మిరియవూర్గాయల్

కడనుండఁగఁ దొక్కుడుమా, మిడికాయయు నూరుఁబిండ్లు మెచ్చి రలంతుల్.



	 







	క.	
అజ్జనములు లవణైలాం, చజ్జృంభము మిళితజంభ సంధిన్నగహృ

త్వజ్జాంభము గుంభితరం, గజ్జంభము నీరుమజ్జిగం గొనియాడెన్.



	 







	క.	
ఉప్పూరఁగాయ వడియం, బప్పడముం బారుఁగూర లన్నము ఘృతమున్

బప్పుం బాయసముం బా, లప్పాలున్ దధియుఁ దక్రమౌ నని రధిపుల్.



	 







	శా.	
ఓరన్బెట్టిన యప్పళాలు కడలందొప్పారు నేద్దొప్పలున్

దొరన్ వట్టిన చంద్రఖండములు దొంతుల్గన్న వెన్నప్పముల్

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 28 ఫిబ్రవరి 2022న 08:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

